Հաշվետվություն
ԼՂՀ աշխատանքի և սոցիալական հարցերի նախարարության 2012թ. կատարած աշխատանքների մասին:

2012թ. նախարարությունն  ապահովել է աշխատանքի և սոցիալական  պաշտպանության ոլորտի  հիմնական և գերակա  ուղղություններով պետական քաղաքականության իրականացումը, կարևորելով ժողովրդագրական իրավիճակի բարելավումը, արդյունավետ զբաղվածության ապահովումը, կենսաթոշակային համակարգի կատարելագործումը, հաշմանդամների,  կանանց ու երեխաների հիմնահարցերը, սոցիալական իրավունքի լիարժեք իրացման պայմանների ստեղծումը:
Ընդհանուր առմամբ սոցիալական պաշտպանության ոլորտի 53 ծրագրերի իրականացման համար ԼՂՀ պետական բյուջեից փաստացի ծախսվել է 16,3 մլրդ դրամ, որը 2%-ով գերազանցել է 2011թ. փաստացի ծախսը: 
Ծրագրերի արդյունավետ իրականացման նպատակով հաշվետու տարում մշակվել է օրենքների 4, կառավարության որոշումների 21 նախագծեր և 77 այլ իրավական ակտեր: 

1. Ժողովրդագրական քաղաքականություն,  ընտանիքի  և երեխաների հիմնահարցեր
ԼՂՀ աշխատանքի և սոցիալական հարցերի նախարարության գործունեությունն  ուղղված էր 2012թ. նախատեսված ծրագրերի իրականացմանն ու վերահսկելիությանը:
Հաշվետու տարում “Նորաստեղծ ընտանիքներին ամուսնության միանվագ նպաստի տրամադրում” ծրագրով 870 ընտանիքների տրամադրվել է 261,0 մլն դրամ (2011թ.` 270.0 մլն դրամ) ամուսնության միանվագ նպաստ:
Շնորհիվ ամուսնությունների խրախուսման նպատակով 2008թ. հունվարի 1-ից ներդրված ամուսնության նպաստի ծրագրի (յուրաքանչյուր ամուսնական զույգի 300.0 հազ. դրամի չափով միանվագ գումարի տրամադրում), 2012թ. ամուսնությունների թիվը կազմել է 872: Նշենք, որ մինչև ծրագրի ներդրումը (2000-2007թթ.) տարեկան գրանցվում էր միջինը 700-750 ամուսնություն: 2009-2012թթ. միջին տարեկան ամուսնությունների թիվը հասել է  990:
 Ծնելիության և բազմազավակության խթանման ծրագրի շրջանակներում շարունակվել է երեխայի ծննդյան կապակցությամբ միանվագ նպաստների տրամադրումը, 3-րդ և յուրաքանչյուր հաջորդ երեխայի անվամբ նպատակային, ժամկետային ավանդների  բացումը (3-րդ երեխայի անվամբ` 500 հազ. դրամ, 4-րդ և հաջորդ երեխաների անվամբ` 700 հազ. դրամ): 2678 (2011թ.` 2652) երեխաների ծննդյան կապակցությամբ հատկացվել է 733,8 մլն դրամ նպաստ, ինչպես նաև 451,7 մլն դրամի չափով բացվել են 783 ժամկետային ավանդներ: 
2000-2007թթ. տարեկան միջինում ծնվում էր 2100, իսկ 2008-2012թթ.` ավելի քան 2600 երեխա:
Շարունակվել են նաև աշխատանքները 2008թ. Արցախյան մեծ հարսանիքին մասնակցած զույգերին` երեխաների ծննդյան կապակցությամբ անհատ բարերարների կողմից միանվագ գումարների հատկացման ուղղությամբ: 2013թ. հունվարի 1-ի դրությամբ 542 ընտանիքների` 629 երեխաների ծննդյան կապակցությամբ տրամադրվել են. 1-ին երեխայի ծննդյան կապակցությամբ` 2000, 2-րդ երեխայի ծննդյան կապակցությամբ` 3000, 3-րդ երեխայի ծննդյան կապակցությամբ 5000-ական ամերիկյան դոլար:

Ընդհանուր առմամբ, Արցախյան մեծ հարսանիքի օրը ստեղծված 674 ընտանիքում 2013թ. հունվարի 1-ի դրությամբ ծնվել է շուրջ 1000 երեխա:

Պետական նպաստների ծրագրով 2012թ. ծախսվել է 2609.7 մլն դրամ (2011թ.` 2651,7 մլն դրամ), իսկ նպաստառուների թվաքանակը կազմել է 19020 մարդ:
 2013թ. հունվարի 1-ից բարձրացվել է մինչև 18 տարեկան 4 երեխաներ ունեցող ընտանիքների երեխաներին տրվող նպաստի չափը` կազմելով 9.0 հազ. դրամ:

1725 չաշխատող կանանց տրամադրվել է հղիության և ծննդաբերության նպաստ, յուրաքանչյուրին 149,5 հազ. դրամի չափով:
2013թ. հունվարի 1-ից, նվազագույն ամսական աշխատավարձի չափի բարձրացման հետ պայմանավորված` նշված նպաստի չափը կազմում է 161.0 հազ. դրամ:
Սեպտեմբերի 1-ի` գիտելիքի և դպրության օրվա կապակցությամբ, զոհված (մահացած) զինծառայողների մինչև 18 տարեկան 164 երեխաներին  հատկացվել է միանվագ դրամական օգնություն (յուրաքանչյուրին 30 հազ. դրամի չափով), ինչի համար ծախսվել է շուրջ 5,0  մլն դրամ:

Հաշվետու տարում ԼՂՀ Շահումյանի և Քաշաթաղի շրջանների 10385 բնակիչներին տրամադրվել են օգտագործած էլեկտրաէներգիայի կամ  վառելափայտի դիմաց սահմանված ամենամսյա դրամական օգնությունները` 147,0 մլն դրամ ընդհանուր գումարով: 2011թ. համեմատությամբ շահառուների  թվաքանակը   ավելացել  է  407- ով, իսկ ծախսված գումարը` 10,0 մլն դրամով:

ԼՂՀ աշխատանքի և սոցիալական հարցերի նախարարության համակարգում գործող երեխաների խնամք և պաշտպանություն իրականացնող հաստատություններում 2012թ. խնամք են ստացել առանց ծնողական խնամքի մնացած, ինչպես նաև սոցիալապես անապահով ընտանիքների 53 երեխաներ, ինչի համար ԼՂՀ պետական բյուջեից ծախսվել է​​​​​​​​​​​​ 75.6 մլն դրամ:

2. Սոցիալական աջակցություն 

Սոցիալական աջակցության ոլորտում իրականացված ծրագրերն ուղղված էին  հաշմանդամների սոցիալական վիճակի բարելավմանը, հասարակությանը նրանց ինտեգրմանը, հավասար (մատչելի) պայմանների ապահովմանը: Մասնավորապես.
- Ըստ անհրաժեշտության հաշմանդամներին  տրամադրվել են պրոթեզավորման, պրոթեզաօրթոպեդիկ և վերականգնողական պարագաներ, թիկնասայլակներ, լսողական սարքեր, քայլակներ, հենակներ, ձեռնափայտեր: Իրականացվել է հաշմանդամների վերջույթների և աչքի պրոթեզավորումներ: Ծրագրի ընդհանուր ծախսը 2012թ. կազմել է 45.3 մլն դրամ, 
- Պետական բյուջեի միջոցների հաշվին կազմակերպվել է առանձին սոցիալական խմբերին պատկանող քաղաքացիների առողջարանային բուժումը, ինչպես նաև տրամադրվել են հանգստյան տների  ուղեգրեր: Այս ծրագրից օգտվել է ավելի քան 550 քաղաքացի, ծախսը կազմել է 95.0 մլն դրամ (2011թ.` 500 քաղաքացի, 79,5 մլն դրամ), 
- Հիշարժան օրերի (մայիսի 9, սեպտեմբերի 2, դեկտեմբերի 10)  կապակցությամբ ԼՂՀ-ում բնակվող ՀՄՊ հաշմանդամներին, մասնակիցներին, զոհվածների այրիներին, ԼՂՀ պատերազմում զոհված զինծառայողների ընտանիքներին, ԼՂՀ պատերազմի հաշմանդամներին հատկացվել է 346.4 մլն  դրամ  (2011թ.` 234.2 մլն դրամ)  միանվագ դրամական օգնություն: 
2013թ.-ից նախատեսվում է բարելավել հաշմանդամներին օժանդակ միջոցների տրամադրման գործընթացը, ինչպես նաև հանգստյան տների և առողջարանային ուղեգրերի հատկացման ծրագրում ընդգրկել 3-րդ խմբի հաշմանդամներին` անկախ հաշմանդամության պատճառական կապից:
Համաձայն ԼՂՀ  կառավարության 2009թ. դեկտեմբերի 22-ի ”Ամենամսյա դրամական  օժանդակություն սահմանելու մասին” N 828-Ն որոշման` 2 և ավելի զոհ ունեցող 106 ընտանիքների հատկացվել է 39.7 մլն դրամ դրամական օժանդակություն: 

2012թ. զինծառայության ժամանակ հաշմանդամ դարձած զինծառայողներին և զինծառայության ժամանակ զոհված (մահացած) զինծառայողների ընտանիքներին հատկացվել է 13,2 մլն դրամ միանվագ ապահովագրական գումար և 58,8 մլն դրամ` գերեզմանների բարեկարգման և հուղարկավորության ծախսերի փոխհատուցում:
“Դրամական (նյութական) օգնություն սոցիալապես անապահով քաղաքացիներին և ընտանիքներին” ծրագրի շրջանակներում քաղաքացիներին է տրամադրվել 57,3 մլն դրամի չափով դրամական և 35,0 մլն դրամի չափով նյութական օգնություն (2011թ.` համապատասխանաբար 48,4 և 2,8 մլն դրամ): Օգոստոս-սեպտեմբեր ամիսներին սոցիալապես անապահով առանձին խմբերի 5 հազ.-ից ավելի քաղաքացիների տրամադրվել է նաև շուրջ 31,0 մլն դրամ ընդհանուր գումարով սննդամթերք:  

Համագործակցելով այլ գերատեսչությունների, բարեգործական և հասարակական  կազմակերպությունների հետ, կազմակերպվել են միջոցառումներ`  տարեցների և հաշմանդամների միջազգային օրերի կապակցությամբ, որոնց շրջանակներում իրականացվել են մշակութային և ժամանցային տարբեր ծրագրեր:
“Ստեփանակերտի տուն-ինտերնատ” ՊՈԱԿ-ում 2012թ. խնամք են ստացել 75  ծեր  և հաշմանդամ քաղաքացիներ, տնային պայմաններում սպասարկվել են 150 միայնակ ծերեր:  ԼՂՀ պետական բյուջեից ծախսվել  է  105.4 մլն դրամ: 
        3. Աշխատանք, աշխատավարձի քաղաքականություն և զբաղվածություն
Աշխատանքի և զբաղվածության ոլորտում իրականացվող քաղաքականությունը ուղղված էր աշխատանքի խթանմանը, տնտեսության մեջ ընթացող զարգացումներին համապատասխան աշխատուժի մրցունակության բարձրացմանը, սոցիալապես խոցելի խմբերին զբաղվածության ոլորտ ներգրավելուն, աշխատանքային օրենսդրության նկատմամբ պետական վերահսկողության ապահովմանը, գործատուներին անհրաժեշտ մեթոդական օգնության ցուցաբերմանը: 
2012թ. ընթացքում աշխատաշուկայում անմրցունակ անձանց (3 հաշմանդամ) աշխատանքի ընդունելու համար գործատուներին է փոխհատուցվել նրանց աշխատավարձի մի մասը:
         118 գործազուրկների (2011թ.` 82) համար կազմակերպվել են մասնագիտական ուսուցման դասընթացներ: Նրանցից 48-ը (2011թ.` 13) տեղավորվել են աշխատանքի:

2013թ. հունվարի 1-ի դրությամբ սոցիալական ծառայություններ տրամադրող պետական մարմիններում աշխատանք փնտրող անձանց  թվաքանակը կազմել է 3152 մարդ, իսկ գործազրկության նպաստ ստացողների թիվը` 320: 2012թ. հունվար-դեկտեմբեր ամիսներին աշխատանքի են տեղավորվել 201 մարդ:

“Աջակցություն մասնագետներնրին” ծրագրով 2012թ. այլ վայր ուղեգրված 50 բժիշկների տրամադրվել  է  44,1 մլն դրամ:
2013թ. հունվարի 1-ից 2500 դրամով բարձրացվել է նվազագույն ամսական աշխատավարձի չափը` կազմելով 35000 դրամ: Ընդ որում` օրենքով սահմանվել է, որ նվազագույն ամսական աշխատավարձի չափի մեջ չեն ներառվում աշխատավարձից վճարվող   հարկերը, պարտադիր սոցվճարները, հավելումները, պարգևատրումները և խրախուսման այլ վճարները: 
Ժողովրդագրական իրավիճակի անբարենպաստ միտումներից և համաշխարհային տնտեսության առկա զարգացումներից բխող մարտահրավերներին դիմակայելու և ըստ արժանվույնս արձագանքելու նպատակով  2013թ. կմշակվի և հանրության ուշադրությանը կներկայացվի ԼՂՀ 2014-2019թթ. զբաղվածության ռազմավարությունը, որից հետո այն կներկայացվի ԼՂՀ կառավարության հաստատմանը: 
Աշխատողների խախտված իրավունքների վերականգնման նպատակով իրականացված 53 ստուգումների (2011թ.` 30)  արդյունքներով վերականգնվել է 5,2 մլն դրամ չվճարված աշխատավարձ: Նշանակվել են 23 վարչական տույժեր` 1,9 մլն դրամ ընդհանուր գումարով:
4. Կենսաթոշակային ապահովություն

Կենսաթոշակային ապահովության ոլորտում նախարարության աշխատանքներն ուղղված էին օրենսդրական  դաշտի կատարելագործմանը: Մշակվել են “Պետական  կենսաթոշակների  մասին”, “Բռնադատվածների մասին”, “Զինծառայողների և նրանց ընտանիքների անդամների սոցիալական ապահովության մասին”, “Դատական  ակտերի հարկադիր կատարման մասին “ ԼՂՀ  օրենքներում փոփոխությունններ  և լրացումներ կատարելու մասին օրենքների, ինչպես նաև ԼՂՀ կառավարության  մի շարք որոշումների նախագծեր :
2012թ. կենսաթոշակների, վետերանների պատվովճարների, արտոնյալ խմբերի քաղաքացիներին ամենամսյա դրամական օգնության վճարման և առանձին խմբերի քաղաքացիներին մատուցվող ծառայությունների փոխհատուցման նպատակով պետական բյուջեից ծախսվել է 9881,1 (2011թ.` 9343,0) մլն դրամ:

2013թ. հունվարի 1-ի դրությամբ հանրապետությունում հաշվառված է եղել  շուրջ 32000 կենսաթոշակառու, որից 24000-ը` աշխատանքային և սոցիալական:
2012թ. հունվարի 1-ից 2500 դրամով բարձրացել է հիմնական կենսաթոշակի չափը` կազմելով 13.0 հազ. դրամ, ինչի շնորհիվ միջին տարիքային կենսաթոշակը հանրապետությունում կազմել է 32356 դրամ, միջին սոցիալական կենսաթոշակը` 14776 դրամ, իսկ միջին կենսաթոշակի չափը` 30415:
Շարունակվել են աշխատանքները` ուղղված կենսաթոշակային բարեփոխումների իրականացմանը, որի արդյունքում սկսած 2014թ.-ից, հանրապետությունում կգործի բազմաստիճան կենսաթոշակային համակարգ:

5. Վերահսկողություն և սոցիալական մոնիտորինգ


Սոցիալական պաշտպանության ոլորտում  օրենսդրության կիրառման նկատմամբ պետական վերահսկողության ապահովման նպատակով 2012թ. ստուգումներ և ուսումնասիրություններ են կատարվել 29 (2011թ.`31) մարմիններում (նախարարության ենթակայությամբ գործող ՊՈԱԿ-ներ, սոցիալական ապահովության տարածքային բաժիններ, շրջվարչակազմերի սոցիալական ծառայություններ տրամադրող տարածքային մարմիններ, “Արցախփոստ”  և  “Ղարաբաղ Տելեկոմ” փակ բաժնետիրական ընկերությունների տարածքային մասնաճյուղեր):
Ստուգումներով արձանագրվել են ընդհանուր առմամբ 1094,0 (2011թ.` 2527,4) հազ. դրամի չափով խախտումներ, որից պետական բյուջե հետ վերադարձման ենթակա գումարը կազմում է 459,0 հազ.դրամ, իսկ 635,0 հազ. դրամ թերավճարները ենթակա են վճարման շահառուներին:
Տարվա ընթացքում իրականացվել են “Արցախփոստ” ՓԲԸ-ի Ստեփանակերտի, Մարտակերտի, Հադրութի, Շուշիի և Ասկերանի մասնաճյուղերի կողմից պետական կենսաթոշակների վճարումների հավաստիությանն ուղղված ստուգումներ:

6.Բարեգործական ծրագրեր
2012թ. հրավիրվել է ԼՂՀ կառավարության  բարեգործական ծրագրերի համակարգման  հանձնաժողովի 27 նիստ: Բարեգործական է որակվել 48 ծրագիր` 5099.6 մլն դրամ ընդհանուր  գումարով: Խոշոր  ծրագրերից  են Ստեփանակերտ  քաղաքում 360 տեղանոց  մանկապարտեզի կառուցումը, Շուշի քաղաքում մասնագիտական դպրոցի կառուցումը, Մարտունի և Հադրութ  քաղաքների  խմելու ջրի ջրամատակարարման համակարգի վերակառուցման շինարարական  աշխատանքները, Ստեփանակերտ քաղաքի հուշահամալիրի վերանորոգման  աշխատանքները և այլն:
Մարդասիրական օգնություններ ներմուծելու նպատակով համագործակցություն է իրականացվել տարբեր պետություններում  ԼՂՀ  մշտական ներկայացուցչությունների հետ:  Բարեգործական կարգով ընդունվել է ապրանքների 22 խմբաքանակ` 351,9 (2011թ.` 20 խմբաքանակ` 375,5)  մլն դրամ  գումարով:
7. Բժշկասոցիալական փորձաքննության ոլորտ
Նախարարության ԲՍՓ կենտրոնի կողմից 2012թ. ընթացքում փորձաքննվել են 2281 քաղաքացիներ (2011թ.` 2734), որոնցից 1991 ճանաչվել են հաշմանդամներ: Կազմակերպվել են արտագնա փորձաքննական  նիստեր` Ասկերան, Մարտակերտ, Հադրութ, Մարտունի, Շուշի քաղաքներում: Իրականացվել են 33 արտագնա փորձաքննություններ: Կազմակերպվել են 3 հսկողական   փորձաքննություններ ՀՀ ԲՍՓ  գործակալությունից  հրավիրված  մասնագետների  մասնակցությամբ: 
8.Միգրացիոն քաղաքականություն
Միգրացիոն քաղաքականության հիմնական նպատակը հայրենադարձության ծրագրերի իրականացումն ու միգրացիոն ներհոսքի խթանումն է: 2012թ. ՀՀ–ից և այլ երկրներից մշտական բնակության համար ԼՂՀ  են տեղափոխվել 114 ընտանիք` 415 մարդ (2011թ.` 169 ընտանիք, 580 մարդ), որոնց տրվել են վերաբնակչի կարգավիճակ և տրամադրվել օրենսդրությամբ սահմանված բոլոր արտոնությունները: 
Բացի դրանից, հայտնի իրադարձությունների հետևանքով Սիրիայի Արաբական Հանրապետությունից տեղահանված 30 հայ ընտանիքների ապաստան է հատկացվել  ԼՂՀ  Քաշաթաղի շրջանում և տրամադրվել կենսաապահովման առաջին անհրաժեշտ պարագաներ:
Շարունակվել է Լիբանանի “Արցախֆոնդ” հիմնադրամի կողմից իրականացվող` 3 և ավելի երեխաներ ունեցող վերաբնակ ընտանիքներին կթան կովերի տրամադրման ծրագիրը: 2012թ. ԼՂՀ վերաբնակեցված բնակավայրերի վերաբնակ ընտանիքներին է նվիրվել 152 կով: 
ԼՂՀ Նախագահի հանձնարարականի համաձայն ուսումնասիրվել է փախստականների բնակարանային պայմանները, որի հիման վրա մշակվել և ԼՂՀ կառավարությանն է ներկայացվել ԼՂՀ-ում բնակվող փախստականների բնակարանային պայմանների բարելավման ծրագիրը:
Վերաբնակիչների և փախստականների սոցիալական խնդիրների լուծման ծրագրով 2012թ. ծախսվել է 58.9 մլն դրամ:
9.Բնակարանային քաղաքականություն
Բնակարանային պայմանների բարելավման նպատակով պետական ծրագրերում ընդգրկվել են 84 ընտանիքներ, այդ թվում զոհված ազատամարտիկների ` 19,  6 և ավելի անչափահաս երեխա ունեցող 31, վերաբնակ և փախստական 17, ԼՂՀ պատերազմի հաշմանդամների 6, սակավակարող 2  ընտանիքներ, ինչպես նաև առանց ծնողական խնամքի մնացած երեխաների թվին պատկանող 9 անձ: Ստեփանակերտի քաղաքապետարանի հետ համատեղ իրականացվել է 48 զոհված ազատամարտիկների և  ԼՂՀ պատերազմի 1-ին խմբի  35 հաշմանդամների բնակարանային պայմանների ուսումնասիրություն, որի արդյունքներով կազմված` բնակարանների տրամադրման ցուցակները կհաստատվեն համապատասխան հանձնաժողովի 2013թ. անդրանիկ նիստում:
10. Փաստաթղթաշրջանառություն

2012թ. նախարարություն մուտք է գործել 6524 (2011թ.` 5023) գրություն, որոնցից 3478-ը` քաղաքացիներից, իսկ 3046-ը` պաշտոնական գրություններ, որոնց տրվել են կոնկրետ պատասխաններ: Գրանցվել են նախարարի 100 և աշխատակազմի ղեկավարի 255 անձնակազմին վերաբերվող հրամաններ, 174 աշխատողների գործուղումներ: 
“ԼՂՀ Պետական արխիվ” ՊՈԱԿ-ին է հանձնվել ժամանակավոր պահպանության 79-ը,  մշտական պահպանության`  65 գործեր:


ԼՂՀ  աշխատանքի և սոցիալական  հարցերի նախարարը 2012թ. ընդունել է 415 քաղաքացու (ֆինանսական օգնության տրամադրման հարցերով` 215, բնակարանային հարցերով` 103, աշխատանքի տեղավորման հարցերով` 37, այլ հարցերով` 60):
ÈÔÐ Î²è²ì²ðàôÂÚ²Ü 
²ÞÊ²î²Î²¼ØÆ ÔºÎ²ì²ð
äðÜ È. ¶ðÆ¶àðÚ²ÜÆÜ

Ð³ñ·»ÉÇ È¨áÝ ²í»ïÇëÇ
Æ Ï³ï³ñáõÙÝ Î³é³í³ñáõÃÛ³Ý 2013Ã. ÑáõÝí³ñÇ 25-Ç §È»éÝ³ÛÇÝ Ô³ñ³µ³ÕÇ Ð³Ýñ³å»ïáõÃÛ³Ý Ï³é³í³ñáõÃÛ³Ý 2013 Ãí³Ï³ÝÇ ·áñÍáõÝ»áõÃÛ³Ý ÙÇçáó³éáõÙÝ»ñÇ Íñ³·ÇñÁ ¨ ·»ñ³Ï³ ËÝ¹ÇñÝ»ñÁ Ñ³ëï³ï»Éáõ Ù³ëÇÝ¦ ÃÇí 19-Ü áñáßÙ³Ý, Ò»½ »Ýù Ý»ñÏ³Û³óÝáõÙ ÈÔÐ ³ßË³ï³ÝùÇ ¨ ëáóÇ³É³Ï³Ý Ñ³ñó»ñÇ Ý³Ë³ñ³ñáõÃÛ³Ý 2012 Ãí³Ï³ÝÇ ·áñÍáõÝ»áõÃÛ³Ý Ñ³ßí»ïíáõÃÛáõÝÁ:

²é¹Çñ` 7 Ã»ñÃ:

            Ü²Ê²ð²ð                                                         Ü. Ü²ðÆØ²ÜÚ²Ü

